
ABSTRAK

Tujuan utama kajian ini adalah untuk mengenalpasti hubungan di antara
pendidikan, pengalaman kerja dan persekitaran perniagaan terhadap pemikiran
strategik dan kejayaan usahawan di Malaysia dan Indonesia. Sebanyak 460 borang
soal selidik telah diedarkan kepada usahawan bumiputera di Kota Kinabalu dan di
Kota Bandung, tetapi hanya 404 borang soal selidik sahaja yang boleh digunakan.
Kajian ini dijalankan dengan pendekatan kuantitatif, di mana kesahan data di ukur
dengan menggunakan perisian PLS iatu malalui penilaian kebolehpercayaan item
individu, kebolehpercayaan ketekalan dalaman, kesahan konvergen dan kesahan
diskriminasi. Hasil kajian menunjukkan bahawa kejayaan usahawan di Malaysia dan
di Indonesia dipengaruhi secara signifikan oleh pendidikan non-formal, pendidikan
informal dan pengalaman kerja. Selaras dengan itu, pemikiran strategik berjaya
menjadi pencelah hubungan di antara pendidikan dan pengalaman kerja terhadap
kejayaan usahawan. Manakala persekitaran perniagaan gagal menjadi
penyederhana hubungan di antara pemikiran strategik dan kejayaan usahawan.
Kajian ini memberi gambaran kepada usahawan secara umum, dan khususnya
masyarakat awam akan pentingnya pendidikan, pengalaman kerja dan pemikiran

strategik dalam menggalakkan kejayaan usahawan.

Kata kunci: Kejayaan Usahawan, Pemikiran Strategik, Pendidikan Formal,
Pendidikan Non-formal, Pendidikan Informal, Pengalaman Kerja dan Persekitaran

Perniagaan.



ABSTRACT

THE RELATIONSHIP OF EDUCATION, WORK EXPERIENCE, BUSINESS
ENVIRONMENT AND STRATEGIC THINKING TO ENTREPRENEUR SUCCESS
IN MALAYSIA AND INDONEISA

This main objective of this research is to identify the relation between education,
working experience and business environment to strategic thinking and
entrepreneurial success in Malaysia and Indonesia. 460 questionnaires forms were
distributed to Bumiputera entrepreneurs in Kota Kinabalu and Kota Bandung, but
only 404 questionnaire forms can be used. This research is conducted using
quantitative approach, where the data reliability is measured using PLS, that is to
evaluate indicator reliability, internal consistency, convergent validity and
discrimination validity. The research findings show that the success of
entrepreneurs in Malaysia and Indonesia is significantly influenced by non-formal
education, strategic thinking and working experience. In line with that, strategic
thinking succeeds in mediating between education and working experience for
successful entrepreneurs, while business environment fails to moderate the relation
between strategic thinking and entrepreneurial success. From this research,
entrepreneurs and especially to the public can learn how important education,
working experience and strategic thinking are in encouraging entrepreneurial

SUCCESS.

Key words: Entrepreneurs Success, Strategic Thinking, Formal Education, Non-
formal education, Informal education, working experience, and business

environment.,

BAB 1

PENGENALAN

1.1 Pengenalan

Bab ini memberikan gambaran ringkas mengenai keseluruhan penyelidikan dengan
dengan tujuan untuk mempermudah dalam memahami isi kajian. Secara umum,
kajian ini membincangkan faktor bukan kewangan yang berhubungan dengan
kejayaan usahawan bumiputera di Kota Kinabalu dan di Kota Bandung. Ia seperti
pendidikan, pengalaman kerja, pemikiran strategik dan persekitaran perniagaan.
Pada bab satu ini dibincangkan latar belakang kajian, masalah kajian, soalan kajian
dan juga objektif kajian. Selain itu skop kajian dan signifikan kajian juga
dibincangkan, diikuti oleh definisi setiap pembolehubah dan kesimpulan bab

menjadi penutup pada bab satu ini.

1.2 Latar Belakang Kajian

Kejayaan usahawan adalah matlamat utama individu yang menjalankan
keusahawanan. Hal ini di sokong oleh Price (2004) yang menyatakan bahawa
tujuan usahawan menjalankan perniagaan adalah untuk mendapatkan keuntungan.
Pada masa ini kesedaran awam tentang aktiviti keusahawanan semakin meningkat.
Ini terbukti dengan perkembangan pelbagai perniagaan kreatif yang dicipta oleh
usahawan. Hal tersebut boleh dilihat dari jumlah Perusahaan Kecil dan Sederhana
(PKS) di Malaysia adalah sebanyak 213.483 ianya adalah usahaha sederhana

sebesar 20,612 PKS dan usaha kecil sebanyak 192,781 PKS (SME Corporation



Malaysia, 2019). Manakala jumlah PKS di Indonesia adalah sebanyak 60 juta
(Badan Pusat Statistik, 2018), namun yang berdaftar dengan kementrian koperasi
dan usaha kecil dan menengah (KUKM) adalah sebanyak 843,834 PKS sahaja, ianya
adalah usaha kecil sebanyak 783,132 PKS dan usaha sederhana sebanyak 60,702

PKS (Laporan Tahunan KUKM, 2018).

Keusahawanan bagi sesebuah negara adalah penting untuk memacu
pembangunan dan perkembangan ekonomi Hal ini dibuktikan melalui dapatan data
nilai keluaran dalam Negara kasar (KDNK) yang setiap tahun meningkat ekoran
pertumbuhan sektor perusahaan kecil dan sederhana (PKS) baik di Malaysia

mahupun di Indonesia.

Sebagai penyumbang penting kepada pembangunan ekonomi Malaysia,
PKS bukan sahaja mewujudkan peluang pekerjaan tetapi juga menyumbang
kepada peningkatan jumlah simpanan negara dan menjimatkan pertukaran asing.
peranan PKS amat penting dalam ekonomi daripada menyumbang kepada Keluaran

Dalam Negara Kasar (KDNK) untuk membiayai peluang pekerjaan.

Pada tahun 2016, PKS di Malaysia menyumbang kira-kira 36.6 peratus
pada tahun 2015, mencipta 65.3 peratus peluang pekerjaan berbanding 64.5
peratus pada tahun 2015 dan menyumbang kira-kira 18.6 peartus daripada
peningkatan eksport Malaysia daripada 17.7 peratus yang direkodkan pada 2015

(Sensus Ekonomi, 2016).



Menurut Laporan Tahunan PKS 2018/2019 oleh Majlis PKS Kebangsaan,
sumbangan PKS kepada Keluaran Dalam Negara Kasar (KDNK) keseluruhan
mengikut aktiviti ekonomi utama telah meningkat sebanyak RM521.7 bilion atau
38.3 peratus tahun 2018, berbanding RM491.2 bilion iaitu 37.8 peratus tahun 2017.
PKS mencatatkan pertumbuhan sebanyak 6.2 peratus pada 2018 meningkat
berbanding purata pertumbuhan jangka panjangnya sebanyak enam peratus antara

2001 hingga 2017 (Laporan tahunan SME Corporation Malaysia, 2018).

Sejalan dengan PKS di Malaysia yang mempunyai peranan penting dalam
pembangunan ekonomi negara, Usaha Kecil dan Menengah (UKM) di Indonesia pun
berperan penting bagi perekonomian Indonesia. Manakala di Indonesia pada tahun
2017 sumbangan PKS adalah sebesar 60.3 peratus dan membuka peluang
pekerjaan sebesar 97 peratus. Kementerian Koperasi dan Usaha Kecil dan
Menengah (KUKM) menyatakan bahawa dalam tempoh lima tahun terakhir,
perolehan Pendapatan Keluaran Dalam Negara Kasar (KDNK) Indonesia meningkat
daripada 57.8 peratus kepada 60.3 peratus dan nilai ekspor sebesar 14.1 peratus

(Laporan KUKM, 2018).

UMKM (Usaha Mikro Kecil dan Menengah) adalah salah satu sektor perniagaan yang
menyumbang dengan ketara kepada pertumbuhan ekonomi Indonesia (Jauhari, 2010).
Sejalan dengan itu Cahyono dan Suhada (2016) menyatakan peranan UMKM dalam
ekonomi Indonesia dapat dilihat sekurang-kurangnya dari kedudukannya sebagai pelaku
utama dalam aktiviti ekonomi di pelbagai sektor, penyedia pekerjaan terbesar. UMKM
berperan penting dalam pembangunan ekonomi dan pemberdayaan ekonomi tempatan,

pencipta pasaran baru dan sumber inovasi. Selain itu, UMKM juga mengekalkan



keseimbangan pembayaran melalui kegiatan ekspor masyarakat sehingga mengurangi
kemiskinan. Pembangunan PKS yang membawa impak ekonomi negara secara positif
baik di Malaysia mahupun di Indonesia, ianya tidak lari dari peranan SME
corporation malaysia sebagai agensi penyelaras utama di Malaysia, dan juga
kementrian koperasi dan usaha kecil dan menengah (KUKM) yang bertanggung

jawab terhadap pembangunan PKS di Indonesia.

SME corporation Malaysia bawah kementerian perdagangan antarabangsa
dan industri yang bertanggungjawab untuk menguatkan dasar dan strategi
komprehensif untuk pembangunan perusahaan kecil dan sederhana (PKS) dan
menyelaraskan pengimplementasian program pembangunan perusahaan kecil dan
sederhana yang dikendalikan oleh semua kementerian dan agensi berkaitan. Ia
berfungsi sebagai pusat rujukan utama bagi penyelidikan dan penyebaran
maklumat serta menyediakan khidmat nasihat untuk perusahaan kecil dan
sederhana di Malaysia. Perbadanan SME Malaysia juga berfungsi sebagai
sekretariat kepada WNasional SME Development Council (NSDC), vyang

dipengerusikan oleh perdana menteri Malaysia.

Sementara itu, pengurusan PKS di Indonesia adalah di bawah Kementerian
Koperasi dan Usaha Kecil dan Menengah (KUKM) yang bertugas mengatur urusan
di bidang koperasi dan usaha kecil dan menengah untuk membantu presiden dalam
menyelenggarakan pemerintahan negara. Sama halnya dengan SME corporation
malaysia, KUKM pun menyediakan pelbagai program bagi pembangunan PKS di

Indonesia bagi menggalakkan kejayaan usahawan.



Malaysia dan Indonesia adalah negara rumpun melayu yang memiliki
banyak kesamaan, salah satunya adalah majoriti warganya adalah bumiputera.
Oleh itu, kedua Negara memiliki kriteria yang sama sebagai seorang melayu seperti
beragama Islam, bertutur dalam bahasa melayu secara lazim dan mengamalkan

adat istiadat Melayu (Perkara 160, Perlembagaan Persekutuan).

Berdasarkan kajian terdahulu beberapa perkara penting yang boleh
menggalakkan kejayaan usahawan di antaranya adalah pendidikan (Nor Hafiza
Othman et al., 2017; Millan et al., 2014), pengalaman kerja (Nor Hafiza Othman et
al.,, 2017), pemikiran strategik (Pisapia & Jelenc, 2016; Bonn, 2001) dan yang

terakhir adalah persekitaran perniagaan (Aleksandr et al., 2016; Kloviene, 2012).

Faktor pertama yang boleh menggalakkan kejayaan usahawan adalah
Pendidikan (Nor Hafiza Othman, 2017; Aleksandr et al., 2016, Millan, et al., 2014;
Unger, et al., 2011; Praag, et al., 2013). Sejalan dengan temuan Aleksandr et al.,
(2016) bahawa usahawan dengan pendidikan tinggi lebih bersedia dalam

keusahawanan.

Dimov (2016) menyebutkan kumpulan pengetahuan dan kemahiran yang
berasal dari pendidikan bermanfaat dalam keusahawanan. Sejalan dengan itu,
Lough (2015) menambahkan bahawa semakin banyak pendidikan yang dimiliki oleh
usahawan semakin efisien pula dalam kewangan dan pengurusan, ini menjadikan

usahawan boleh berjaya.



Walaupun pendidikan formal memiliki peran penting dalam dunia
pendidikan, namun sekolah bukan lagi satu-satunya tempat di mana pendidikan
boleh dilaksanakan (Coll et al., 2013). Sejalan dengan itu Abele et al., (2012)
menyimpulkan bahawa usahawan memerlukan bantuan keilmuan seperti sokongan
pendidikan iaitu latihan, seminar, konsultasi dan kursus seperti bengkel yang boleh
diperolehi bukan di sekolah. Oleh kerananya, pendidikan dalam kajian ini merujuk
kepada tiga bentuk pendidikan iaitu pendidikan formal, pendidikan non-formal dan

pendidikan informal.

Kedua, faktor yang boleh menggalakkan kejayaan usahawan adalah
pengalaman kerja (Nor Hafiza Othman et al., 2017). Pengalaman kerja memberikan
ilmu dan kemahiran kepada usahawan vyang boleh digunapakai dalam
keusahawanan (Dimov, 2016), kerana pengalaman boleh membentuk perilaku
seseorang individu. Oleh yang demikian, sekiranya seseorang usahawan tersebut
mempunyai pengalaman kerja maka usahawan tersebut boleh mengelakkan

sebarang kesilapan dalam keusahawanan.

Faktor ketiga setelah pendidikan dan pengalaman kerja adalah pemikiran
strategik. Ianya juga diperlukan sebagai salah satu kunci kejayaan keusahawanan
(Pisapia & Jelenc, 2016; Hisrich et al.,, 2013; Bonn, 2011). Dinyatakan oleh Bonn
(2011) bahawa pemikiran strategik seorang usahawan menjadi faktor penentu

kejayaan mahupun kegagalan dalam keusahawanan.

Pemilihan strategi yang tepat dalam pengurusan keusahawanan akan

membangunkan keusahawanan secara berkesan dalam tempoh yang lebih pantas



(Kolstrad, et al., 2014; Bonn, 2001; Monnavarian, et al ., 2011). Ini adalah kerana,
keampuan berfikir secara strategik akan memberi manfaat kepada usahawan dalam
menjayakan keusahawanan. Selain daripada itu, ianya juga berkaitan dengan sikap
dan cara berfikir yang boleh digunapakai dalam perancangan dan pengurusan

keusahawanan (Mintzberg, 1998).

Keempat, persekitaran perniagaan disebutkan oleh Aleksandr et al., (2016)
bahawa persekitaran perniagaan yang berkualiti boleh mewujudkan keadaan yang
baik untuk pembangunan PKS. sementara itu, Kloviene (2012) menyatakan
bahawa mengenal pasti situasi persekitaran luaran boleh mempengaruhi prestasi
sesebuah keusahawanan. Oleh yang demikian, seorang usahawan harus
mengikuti dinamika persekitaran perniagaan agar boleh terus hidup (Saydam,
2006). Persekitaran perniagaan yang dimaksud dalam kajian ini adalah semua
elemen luaran termasuk industri, kerajaan, pelanggan, pembekal, komuniti

kewangan dan pesaing (Price, 2004).

1.3 Permasalahan Kajian

Walaupun dikatakan usahawan PKS ini memberi sumbangan yang positif kepada
negara, tidak kurang juga usahawan PKS yang tidak mencapai sasaran dan ada
juga yang berdepan dengan kegagalan. Usahawan yang tidak berjaya telah
memberikan kesan kepada penurunan ekonomi negara melalui penurunan nilai
KDNK dan nilai eksport negara. Manakala salah satu punca kegagalan usahawan
kerana mereka memulakan keusahawanan tanpa menghadiri sebarang latihan asas

yang meliputi aspek penting dalam bidang keusahawanan (Ladzani & Julie, 2002).



Beberapa kajian terdahulu berpendapat bahawa pendidikan dan
pengalaman kerja tidak memiliki hubungan yang signifikan terhadap prestasi
keusahawanan (Ucbasaran, 2008; Davidson & Honig, 2003). Sejalan dengan itu,
Jelene et al., (2015) melaporkan bahawa tidak ada hubungan yang signifikan di
antara kejayaan usahawan dan pendidikan. Hal ini selaras dengan kajian Unger et
al., (2011) yang menyatakan bahawa tidak ada hubungan yang signifikan di antara

pendidikan dengan kejayaan usahawan.

Sebaliknya (Nor Hafiza Othman, 2017; Muhammad Rijal et al, 2016;
Aleksandr et al., 2016, Millan, et al., 2014; Unger, et al., 2011; Praag, et al., 2008)
justeru menyebutkan bahawa pendidikan adalah salah faktor utama yang boleh
menggalakkan kejayaan usahawan. Sejalan dengan itu temuan Aleksandr et al.,
(2016) menyatakan bahawa usahawan dengan pendidikan tinggi lebih bersedia

dalam keusahawanan.

Setiap individu usahawan memiliki masalah yang berbeza dalam
keusahawanan. Sudah disebutkan sebelumnya bahawa tingkat pendidikan
merupakan salah satu pendorong kejayaan usahawan (Muhammad Rijal et al.,
2016). Namun demikian, tidak semua individu usahawan memiliki kesempatan yang
sama dalam pendidikan. Pendidikan yang mahal dan kesukaran untuk
mendapatkan akses bagi melanjutkan pengajian merupakan salah satu penyebab

kesukaran memperoleh pendidikan tinggi.

Selain daripada itu faktor kewangan/ekonomi keluarga kadangkala menjadi

halangan, begitu juga dengan faktor geografi seperti lokasi fasiliti pendidikan yang



jauh dan sukar dijangkau bagi sesetengah individu sehingga menjadi penyebab
tidak mendapat pendidikan lebih tinggi. Oleh kerana itu pendidikan formal sahaja
tidak akan mencukupi keperluan pendidikan individu. Masyarakat perlu
memperolehi pendidikan dengan cara yang lain, baik melalui pendidikan non-formal

atau pun pendidikan informal.

Faktor kedua yang boleh menggalakkan kejayaan usahawan setelah
pendidikan adalah pengalaman bekerja. Memulai keusahawanan tanpa sebarang
pengalaman bekerja boleh menjadi penyebab seseorang individu usahawan kurang
ilmu atau pun pengetahuan asas yang boleh menjejaskan perniagaan. Pengalaman
kerja pun disebutkan boleh membantu seseorang individu usahawan berjaya (Nor
Hafiza Othman et al, 2017). Meskipun begitu, dalam kajian terdahulu yang
dijalankan oleh West & Neel (2009), Davidson dan Honig (2003) menunjukkan
bahwa pengalaman kerja tidak memiliki hubungan yang signifikan terhadap prestasi
keusahawanan. Sejalan dengan itu, pemikiran startegik seseorang individu
usahawan pun boleh membantu dalam menggalakkan kejayaan usahawan (Pisapia
& Jelenc, Kearney, et al., 2013; 2016; Bonn, 2011). Tetapi tidak banyak usahawan

yang memiliki kebolehan ini.

Selain daripada itu, kesesuaian persekitaran perniagaan merupakan faktor
utama dalam keusahawanan (Spinelli & Adam, 2013). Tetapi pada kenyataannya
persekitaran perniagaan yang kerap berubah dan hal ini memberikan banyak
cabaran kepada usahawan (Pearce & Robinson, 2010; Hunger & Wheleen, 2012).
Sifat perubahan yang sering berlaku ini cukup menyulitkan usahawan kerana

mereka menghadapi ketidakpastian (Kearney et al., 2013).



